
RAKKOMANDAZZJONI TAL-PARLAMENT EWROPEW U TAL-KUNSILL
tat-18 ta’ Gunju 2009

dwar l-istabbiliment ta’ Sistema Ewropea ta’ Krediti ghall-Edukazzjoni u t-Tahrig Vokazzjonali
(ECVET)

(Test b'relevanza ghaz-ZEE)

(2009/C 155/02)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat li jistabbilixxi 1-Komunita
Ewropea, u b'mod partikolari I-Artikolu 149(4) u l-Arti-
kolu 150(4) tieghu,

Wara li kkunsidraw il-proposta mill-Kummissjoni,

Wara li kkunsidraw l-opinjoni tal-Kumitat Ekonomiku u Sogjali
Ewropew (1),

Wara li kkunsidraw l-opinjoni tal-Kumitat tar-Regjuni (%),

Filwaqt li jagixxu skont il-procedura stabbilita fl-Artikolu 251
tat-Trattat (3),

Billi:

(1)  L-izvilupp u r-rikonoxximent tal-gharfien, il-hiliet u I-
kompetenza tac¢-Cittadini huma krugjali ghall-izvilupp
personali u professjonali taghhom, u ghall-kompetittivita,
l-impjieg u l-koezjoni sogjali fil-Komunitd. Fdan ir-
rigward, huma ghandhom jiffacilitaw il-mobbilta trans-
nazzjonali ghall-haddiema u ghal dawk li qeghdin
jitghallmu u jikkontribwixxu lejn is-sodisfazzjon tal-
htigiet tal-provvista u t-talba fis-suq tax-xoghol Ewropew.
Il-parte¢ipazzjoni ftaghlim minghajr fruntieri, matul il-
hajja kollha ghal kullhadd, u t-trasferiment, ir-rikonoxxi-
ment u l-akkumulazzjoni tar-rizultati ta’ taghlim ta’ indi-
vidwi miksuba fkuntesti formali, mhux formali u infor-
mali ghandhom ghalhekk jigu promossi u mtejba fil-livell

tal-Komunita.

20 I-Kunsill Ewropew ta’ Lisbona fI-2000 ikkonkluda li
aktar trasparenza ta’ kwalifiki ghandha tkun wiehed
mill-komponenti mehtiega sabiex is-sistemi tal-edukazz-
joni u t-tahrig fil-Komunita jigu adattati ghat-talbiet tas-
socjeta tal-gharfien. Barra minn hekk, il-Kunsill Ewropew
ta’ Barcellona fI-2002 enfasizza l-importanza li jigu
mtejba l-metodi ta’ trasparenza u rikonoxximent fil-
gasam tal-edukazzjoni u t-tahrig vokazzjonali (‘ETV”).

() GU C 100, 30.4.2009, p.140.

() GU C 325, 19.12.2008, p. 48.

() Pozizzjoni tal-Parlament Ewropew tat-18 ta’ Dicembru 2008
(ghadha ma gietx ippubblikata fil-Gurnal Uffi¢jali) u Decizjoni tal-
Kunsill tal-11 ta’ Mejju 2009

®)

L-iskemi ETV, li jikkostitwixxu wiched mill-ogsma
ewlenin tat-taghlim tul il-hajja, huma marbutin diretta-
ment mal-edukazzjoni generali u ta’ livell oghla, u mal-
politiki dwar l-impjieg u so¢jali ta’ kull Stat Membru.
Permezz tal-impatt trans-settorjali taghhom, dawn
mhux biss jippromwovu I-kompetittivita tal-ckonomija
Ewropea u t-twettiq tal-htigijiet tas-suq tax-xoghol izda
wkoll tal-koezjoni so¢jali, tal-ugwaljanza u tal-
partecipazzjoni u l-involviment tac-¢ittadini.

Ir-Rizoluzzjoni tal-Kunsill tad-19 ta’ Dicembru 2002
dwar il-promozzjoni ta’ koperazzjoni Ewropea msahha
fl-edukazzjoni u t-tahrig vokazzjonali (*) (“il-process ta’
Kopenhagen”), u r-Rapport Kongunt tal-Kunsill u tal-
Kummissjoni adottat fl-2004 dwar l-implimentazzjoni
tal-programm ta’ hidma dwar l-Edukazzjoni u Tahrig
tal-2010 (%), jishqu fuq l-importanza ta’ sistema ta’ tras-
feriment ta’ kredits ghall-edukazzjoni u t-tahrig vokazzjo-
nali, filwaqt li r-rapport ta’ progress kongunt tal-2008
tal-Kunsill u tal-Kummissjoni (°) jenfasizza l-htiega li
jizdiedu l-isforzi sabiex I-ETV tkun ta’ kwalita ahjar u
aktar attraenti.

Il-konkluzjonijiet tal-laqgha tal-Kunsill u tar-Rapprezen-
tanti tal-Gvernijiet tal-Istati Membri fil-Kunsill tal-
15 ta’ Novembru 2004 dwar il-Prijoritajiet futuri ta’
Koperazzjoni Ewropea msahha fl-Edukazzjoni u t-Tahrig
Vokazzjonali taw  prijorita  lill-izvilupp u  lill-
implimentazzjoni ta’ sistema Ewropea ta’ trasferiment
ta’ krediti ghall-ETV sabiex dawk li geghdin jitghallmu
jkunu jistghu jibnu fuq il-kisbiet li jirrizultaw mill-
passaggi ta’ taghlim taghhom meta jiccaqalqu minn
sistema ta’ tahrig vokazzjonali ghal ohra.

L-ghan ta’ din ir-Rakkomandazzjoni huwa li tinholoq
Sistema Ewropea ta’ Krediti ghall-Edukazzjoni u t-Tahrig
Vokazzjonali (“ECVET”), mahsuba biex tiffacilita t-trasfe-
riment, ir-rikonoxximent u l-akkumulazzjoni tar-rizultati
ta’ taghlim evalwat ta’ individwi li qed jimmiraw li jiksbu
kwalifika. Dan se jtejjeb il-komprensjoni generali tar-
rizultati tat-taghlim tac-¢ittadini u t-trasparenza, il-mobi-
lita transnazzjonali u l-portabilita taghhom madwar u,
fejn xieraq, fl-Istati Membri fzona ta’ taghlim minghajr
fruntieri matul il-hajja kollha u jtejjeb ukoll il-mobilita u
l-portabilita tal-kwalifiki fil-livell nazzjonali bejn setturi
varji tal-ekonomija u fi hdan is-suq tax-xoghol; barra
minn hekk, dan se jikontribwixxi ghall-izvilupp u I-
espansjoni ta’ koperazzjoni Ewropea fl-edukazzjoni u t-
tahrig.

13, 18.1.2003, p. 2.

GU C
GU C 104, 30.4.2004, p. 1.
GU C

86, 5.4.2008, p. 1.

L-ECVET ghandha tkun ibbazata fuq il-prin¢ipji u l-ispe-
¢ifikazzjonijiet tekni¢i mnizzlin fl-Anness II. Barra minn
hekk, dan ghandu jkun sostnut mill-principji komuni
ghall-assigurazzjoni tal-kwalita stabbiliti fil-konkluzjoni-
jiet tal-Kunsill tat-28 ta’ Mejju 2004 dwar l-Assigurazz-
joni tal-Kwalita fl-Edukazzjoni u t-Tahrig Vokazzjonali u
r-Rakkomandazzjoni tal-Parlament Ewropew u tal-Kunsill
tat-18 ta’ Gunju 2009... [dwar l-istabbiliment ta’ Qafas ta’
Referenza Ewropew dwar l-Assigurazzjoni tal-Kwalita
ghall-Edukazzjoni u t-Tahrig Vokazzjonali] ().

L-ECVET hija applikabbli ghar-rizultati ta’ taghlim kollha
li fil-princ¢ipju ghandhom jinkisbu permezz ta’ varjeta ta’
passaggi tal-edukazzjoni u t-taghlim fil-livelli kollha tal-
Qafas ta’ Kwalifiki Ewropew ghal taghlim tul il-hajja
(‘EQF’), biex imbaghad jigu trasferiti u rikonoxxuti. Din
ir-Rakkomandazzjoni ghalhekk tikkontribwixxi ghall-
ghanijiet usa’ tal-promozzjoni ta’ taghlim matul il-hajja
u z-zieda fil-kapacita ghall-impjieg, disponibilita ghall-
mobilita u l-inkluzjoni so¢jali ghall-haddiema u dawk li
ghadhom qed jitghallmu. Hija tiffacilita b'mod partikolari
l-izvilupp ta’ passaggi flessibbli u individwali kif ukoll ir-
rikonoxximent ta’ dawk ir-rizultati ta’ taghlim li jigu
miksuba permezz ta’ taghlim formali u informali.

I-principji trasparenti tal-assigurazzjoni ta’ kwalita, I-
iskambju ta’ informazzjoni u l-izvilupp ta’ shubija bejn
l-istituzzjonijiet kompetenti ghall-kwalifiki, il-fornituri tal-
ETV u partijiet interessati rilevanti ohrajn ghandhom
jghinu biex tinbena fidu¢ja reciproka u ghandhom jiffa-
cilitaw l-implimentazzjoni ta’ din ir-Rakkomandazzjoni.

Din ir-Rakkomandazzjoni ghandha tiffacilita I-kompatib-
bilta, l-komparabbilta u I-kumplimentarjeta ta’ sistemi ta’
krediti uzati fil-ETV u s-Sistema Ewropea ghat-Trasferi-
ment u l-Akkumulazzjoni ta’ Krediti (“ECTS”), li hija
uzata fis-settur tal-edukazzjoni oghla, u ghalhekk
ghandha tikkontribwixxi ghal permeabilta akbar bejn il-
livelli tal-edukazzjoni u t-tahrig, skond il-legizlazzjoni u I-
prattika nazzjonali.

ll-validazzjoni tar-rizultati ta’ taghlim mhux formali u
informali evalwati ghandhom jigu promossi skont il-
konkluzjonijiet tal-Kunsill tat-28 ta’ Mejju 2004 dwar
principji Ewropej komuni ghall-identifikazzjoni u l-vali-
dazzjoni ta’ taghlim mhux formali u informali.

Din ir-Rakkomandazzjoni tikkomplimenta r-
Rakkomandazzjoni tal-Parlament Ewropew u tal-Kunsill
tat-23 ta’ April 2008 dwar l-istabbiliment ta’ Qafas ta’
Kwalifiki Ewropew ghat-taghlim matul il-hajja (%) li jirrak-
komanda li I-Istati Membri jippromwovu rabtiet mill-qrib
bejn il-EQF u sistemi Ewropej ezistenti jew futuri ghat-
trasferiment u l-akkumulazzjoni ta’ krediti fl-edukazzjoni
oghla u fl-ETV. Filwaqt li l-objettiv ewlieni tal-EQF huwa
li tizdied it-trasparenza, il-komparabbilta u l-portabbilta

ta’ kwalifiki miksuba, I-ECVET huwa immirat biex jiffaci-
lita t-trasferiment, ir-rikonoxximent u l-akkumulazzjoni
tar-rizultati ta’ taghlim ta’ indivdwi li huma fi trigthom
lejn il-kisba ta’ kwalifika.

Din  ir-Rakkomandazzjoni  tiehu  kont  tad-
Decizjoni Nru 2241/2004/KE tal-Parlament Ewropew u
tal-Kunsill tal-15 ta’ Dicembru 2004 dwar qafas Komu-
nitarju uniku ghat-trasparenza tal-kwalifiki u l-kompe-
tenzi (Europass) (}) u r-Rakkomandazzjoni tal-Parlament
Ewropew u tal-Kunsill tat-18 ta’ Dicembru 2006 dwar il-
mobbilta transnazzjonali fil-Komunita ghal finijiet tal-
edukazzjoni u t-tahrig: I-Karta Ewropea ta’ Kwalita
favur il-Mobbilta (4).

Din ir-Rakkomandazzjoni ghandha tiffacilita l-involvi-
ment tal-awtoritajiet kompetenti lokali u regjonali fil-
process li jghaqqdu l-oqfsa u sistemi tal-kwalifiki nazzjo-
nali jew ohrajn mal-ECVET, fejn ikun xieraq.

Din ir-Rakkomandazzjoni ghandha tkun minghajr pregu-
dizzju ghad-Direttiva 2005/36/KE tal-Parlament Ewropew
u tal-Kunsill tas-7 ta’ Settembru 2005 dwar ir-rikonoxxi-
ment ta’ kwalifiki professjonali (°), li taghti drittijiet u
obbligi kemm lill-awtorita nazzjonali rilevanti kif ukoll
lill-migrant. L-uzu tal-ECVET ma ghandux jaffettwa I-
access ghas-suq tax-xoghol, fejn il-kwalifiki professjonali
jkunu gew rikonoxxuti skont id-Direttiva 2005/36/KE.
Barra minn hekk, -ECVET ma jinkludi l-ebda dritt gdid
ghac-cittadini li jiksbu r-rikonoxximent awtomatiku la
tar-rizultati tat-taghlim u lanqas tal-punti.

L-introduzzjoni u l-implimentazzjoni tal-ECVET huma
volontarji, skont 1-Artikoli 149 u 150 tat-Trattat KE u
ghalhekk jistghu jitwettqu biss b’konformita mal-ligijiet u
r-regoli nazzjonali fis-sehh.

Minhabba li l-objettiv ta’ din ir-Rakkomandazzjoni, jigi-
fieri li tappoggja u tikkumplimenta l-attivitajiet tal-Istati
Membri, li tissimplifika I-koperazzjoni bejniethom, li
izzid it-trasparenza u tippromwovi l-mobilita u t-taghlim
tul il-hajja, ma jistax jintlahaq suffi¢jentement mill-Istati
Membri u ghahekk jista’, minhabba l-iskala jew l-effetti
tieghu, jinkiseb b'mod ahjar fil-livell Komunitarju, il-
Komunita tista’ tadotta mizuri skont il-princ¢ipju tas-
sussidjarjeta kif stabbilit fl-Artikolu 5 tat-Trattat. Skont
il-prin¢ipju ta’ proporzjonalita kif stipulat fdak 1-Arti-
kolutat-Trattat, din ir-Rakkomandazzjoni ma tmurx lil
hinn minn dak li huwa mehtieg biex tikseb dawk l-objet-
tivi, safejn ma tiehux post u lanqas ma tiddefinixxi s-
sistemi ta’ kwalifiki nazzjonali , il-kwalifiki jew is-sistemi
ta’ krediti nazzjonali, ma tippreskrivix ir-rizultati specifici
tat-taghlim jew il-kompetenzi ta’ individwu, u ma
timmirax ghal jew tirrekjedi l-frammentazzjoni jew I-
armonizzazzjoni tas-sistemi ta’ kwalifiki.

. _ () GU L 390, 31.12.2004, p. 6.
(1) Ara pagna 1 ta’ dan il-Gurnal Uffi¢jali. (*) GU L 394, 30.12.2006, p. 5.
() GU C 111, 6.5.2008, p. 1. () GU L 255, 30.9.2005, p. 22.

B'DAN JIRRAKKOMANDAW LI L-ISTATI MEMBRI:

(1) jippromwovu s-sistema Ewropea ta’ Krediti ghall-Edukazzjoni
u t-Tahrig Vokazzjonali (“‘ECVET”) kif stipulat fl-
Annessi [ u II fil-livelli kollha tal-EQF b'referenza ghall-kwali-
fiki ETV sabiex ikunu ffacilitati l-mobbilta transnazzjonali u
r-rikonoxximent tar-rizultati tat-taghlim fI-ETV u t-taghlim
minghajr fruntieri matul il-hajja kollha;

(2) joholqu 1-kondizzjonijiet mehtiega u jadottaw mizuri, kif
adatt, sabiex mill-2012 - f konformita’ mal-legislazzjoni u
|-prattika nazzjonali, u abbazi ta’ provi u kontrolli - huwa
possibbli li I-ECVET tigi applikata gradwalment ghall-kwali-
fiki ETV fil-livelli kollha tal-EQF, u tkun uzata ghall-ghan tat-
trasferiment, ir-rikonoxximent u l-akkumulazzjoni tar-rizul-
tati tat-taghlim ta’ individwi miksuba fkuntesti formali u
skont l-objettivi u l-proceduri nazzjonali, fkuntesti mhux
formali u, fejn xierag, fkuntesti mhux formali u informali;

(3) jappoggaw l-izvilupp ta’ shubiji u networks nazzjonali u
Ewropej i jinvolvu lill-istituzzjonijiet u l-awtoritajiet respon-
sabbli ghall-kwalifiki u d-diplomi, il-fornituri tal-ETV, dedi-
kati ghall-ippruvar, l-implimentazzjoni u l-promozzjoni tal-
ECVET;

(4) jizguraw li l-partijiet interessati u l-individwi fil-qgasam tal-
ETV ghandhom access ghall-informazzjoni u l-gwida ghall-
uzu tal-ECVET, filwaqt li jiffacilitaw l-iskambju tal-informazz-
joni bejn l-Istati Membri. Barra minn hekk, huma ghandhom
jizguraw i l-applikazzjoni tal-ECVET ghall-kwalifiki hija
ppubli¢izzata b'mod adegwat mill-awtoritajiet kompetenti u
li dokumenti “Europass” assoc¢jati mahruga mill-awtoritajiet
kompetenti jkun fihom informazzjoni rilevanti esplic¢ita;

(5) japplikaw, skont il-legislazzjoni u l-prattika nazzjonali, il-
principji komuni ghall-assigurazzjoni ta’ kwalita fl-ETV stab-
biliti fil-konkluzjonijiet tal-Kunsill tat-28 ta’ Mejju 2004
dwar l-Assigurazzjoni tal-Kwalita fl-Edukazzjoni u t-Tahrig
Vokazzjonali meta juzaw I-ECVET, b'mod partikolari fir-
rigward tal-evalwazzjoni, il-validazzjoni u I-gharfien ta’ rizul-
tati ta’ taghlim;

(6) jizguraw li hemm mekkanizmi ta’ koordinazzjoni u ta’ moni-
toragg li jahdmu fil-livelli adegwati, skont il-legislazzjoni, I-
istrutturi u l-htigiet ta’ kull Stat Membru, sabiex jiggarantixxu
|-kwalita, it-trasparenza u I-konsistenza tal-inizjattivi mehuda
biex tigi implimentata I-ECVET.

JENDORSJAW IL-HSIEB TAL-KUMMISSJONI LI:

(1) tappogga lill-Istati Membri fit-twettiq tal-kompiti msemmija
fil-punti 1 sa 6 u fl-uzu tal-principji u l-ispecifikazzjonijiet
tekni¢i tal-ECVET kif imnizzlin fl-Anness II, b’mod partiko-
lari billi tiffacilita l-ittestjar, il-kooperazzjoni, it-taghlim reci-
proku, il-promozzjoni u t-tnedija ta’ ezercizzji ta’ informazz-
joni u konsultazzjoni, filwaqt li tizgura access ghall-materjal
ta’ gwida ghac-cittadini interessati kollha;

(2) tizviluppa gwidi u ghodod ghall-utenti, u tadatta dokumenti
Europass relevanti, fkollaborazzjoni mal-Istati Membri u ma’
esperti u utenti tal-Istati Membri, nazzjonali u Ewropej; tizvi-
luppa gharfien espert ghat-tishih tal-kompatibilita u I-
kumplimentarjeta tal-ECVET u I-ECTS wuzata fis-settur tal-
edukazzjoni oghla, bkollaborazzjoni mal-ETV u ma’ esperti
u utenti dwar l-edukazzjoni oghla fuq livelli nazzjonali u
Ewropej; u tipprovdi informazzjoni regolari dwar l-izviluppi
tal-ECVET;

(3) tippromwovi, u tippartecipa flimkien mal-Istati Membri fnet-
work ECVET Ewropew li jinvolvi lill-partijiet interessati tal-
ETV u lill-istituzzjonijiet kompetenti nazzjonali bil-ghan li
xxandar u tappogga I-ECVET fl-Istati Membri u li tistabbilixxi
pjattaforma sostenibbli ghall-iskambju ta’ informazzjoni u
esperjenza bejn l-Istati Membri; tistabbilixxi, minn go dan
in-network, grupp ta’ utenti tal-ECVET sabiex tikkontribwixxi
ghall-aggornament tal-gwida ghall-utenti u ghall-kwalita u I-
koerenza generali tal-process ta’ koperazzjoni ghall-impli-
mentazzjoni tal-ECVET;

(4) timmonitora u ssegwi l-azzjoni mehuda, inkluzi r-rizultati
tal-provi u kontrolli, u, wara l-valutazzjoni u l-evalwazzjoni
ta’ din l-azzjoni mwettqa fkooperazzjoni mal-Istati Membri,
tirraporta, sat-18 ta’ Gunju 2014, lill-Parlament Ewropew u
lill-Kunsill dwar l-esperjenza miksuba u l-implikazzjonijiet
ghall-futur, inkluz, jekk mehtieg, revizjoni u adozzjoni ta’
din ir-Rakkomandazzjoni, li jinkludu jekk mehtieg l-aggornar
tal-Anness teknici u l-materjal ta” gwida fkooperazzjoni mal-
Istati Membri.

Maghmul fi Brussel, it-18 ta’ Gunju 2009.

Ghall-Kunsill
I1-President

Ghall-Parlament Ewropew
[I-President

H.-G. POTTERING Stefan FULE

ANNESS 1

DEFINIZZJONIJIET

Ghall-finijiet ta’ din ir-Rakkomandazzjoni, id-definizzjonijiet Ii gejjin ghandhom japplikaw:

(@)

(b)

(©

(d)

(e)

“Kwalifika” tfisser rizultat formali ta’ process ta’ valutazzjoni u validazzjoni li jinkiseb meta istituzzjoni kompetenti
tiddetermina li indivdwu jkun kiseb rizultati ta’ taghlim ta’ standards preskritti;

“Rizultati ta’ taghlim” tfisser dikjarazzjonijiet dwar dak li jaf, jithem u dak li huwa kapaci jwettaq dak li qieghed
jitghallem fit-tmiem ta’ process ta’ taghlim u li huma definiti ftermini ta’ gharfien, hiliet u kompetenza;

“Unita ta’ rizultati ta’ taghlim” (unita) tfisser komponent ta’ kwalifika, li fiha sett koerenti ta’ gharfien, hiliet u
kompetenza, i tista’ tigi vvalutata u vvalidata;

“Kredit ghal rizultati ta’ taghlim” (kredit) tfisser sett ta’ rizultati ta’ taghlim ta’ individwu li gew ivvalutati u li jistghu
jigu akkumulati ghal kwalifika jew jigu trasferiti ghal programmi jew kwalifiki ta’ taghlim ohrajn;

“Istituzzjoni kompetenti” tfisser istituzzjoni li hi responsabbli ghat-tfassil u 1-ghoti ta’ kwalifika jew ghar-rikonoxxi-
ment ta’ unitajiet jew funzjonijiet ohrajn marbutin mal-ECVET, bhall-allokazzjoni ta’ punti ECVET ghall-kwalifiki u 1-
unitajiet, il-valutazzjoni, il-validazzjoni u r-rikonoxximent ta’ rizultati ta’ taghlim, skont ir-regoli u I-prattiki ta’ pajjizi
partecipanti;

“Valutazzjoni tar-rizultati tat-taghlim” tfisser metodi u processi uzati biex jigi stabbilit il-livell tal-gharfien, il-hiliet u I-
kompetenza miksuba fil-prattika minn dak li qieghed jitghallem;

“Validazzjoni tar-rizultati tat-taghlim” tfisser il-process ta’ konferma li certi rizultati ta’ taghlim ivvalutati miksuba
minn dak li qieghed jitghallem jikkorrispondu ma’ rizultati specifici li jistghu jkunu mehtiega ghal unita jew kwalifika;

“Rikonoxximent tar-rizultati tat-taghlim” tfisser il-process tal-attestar tar-rizultati tat-taghlim miksuba ufficjalment
permezz tal-ghoti ta’ unitajiet jew kwalifiki;

“Punti ECVET” tfisser rapprezentazzjoni numerika tal-piz generali tar-rizultati tat-taghlim fi kwalifika u tal-piz relattiv
ta’ unitajiet fir-rigward tal-kwalifika.

ANNESS 11

ECVET - PRINCIPJI U SPECIFIKAZZJONIJIET TEKNICI

L-ECVET hija qafas tekniku ghat-trasferiment, ir-rikonoxximent u, fejn xieraq, l-akkumulazzjoni tar-rizultati ta’ taghlim bil-
hsieb li tinkiseb kwalifika. L-ghodda u l-metodologiji tal-ECVET jinkludu d-deskrizzjoni tal-kwalifiki ftermini ta’ unitajiet
ta’ rizultati ta’ taghlim b’punti assocjati, process ta’ trasferiment u akkumulazzjoni u dokumenti komplimentari bhal
ftehim ta’ taghlim, traskrizzjoni tar-registri u gwida ghall-utenti tal-ECVET.

L-ECVET hija mahsuba biex tiffacilita r-rikonoxximent tar-rizultati tat-taghlim skont il-legislazzjoni nazzjonali, fil-qafas tal-
mobbilta bl-ghan i tinkiseb kwalifika. Ghandu jigi nnotat li I-ECVET ma timplika l-ebda dritt gdid ghac-cittadini li jiksbu
r-rikonoxximent awtomatiku la tar-rizultati tat-taghlim u lanqas tal-punti. L-applikazzjoni taghha ghal kwalifika hija skont
il-legislazzjoni, ir-regoli u r-regolamenti applikabbli fl-Istati Membri u hija bbazata fuq il-prin¢ipji u l-ispecifikazzjonijiet
teknici i gejjin:

1. Unitajiet tar-rizultati tat-taghlim

Unita hija komponent ta’ kwalifika, li tikkonsisti f'sett koerenti ta” gharfien, hiliet u kompetenza li jista’ jigi vvalutat u
vvalidat ma’ ghadd ta’ punti tal-ECVET asso¢jati. Kwalifika tinkludi fil-prin¢ipju diversi unitajiet u hija maghmula minn sett
shih ta’ unitajiet. Ghalhekk, individwu li jkun ghadu qed jitghallem jista’ jikseb kwalifika billi jakkumula l-unitajiet
mehtiega, miksuba fpajjizi differenti u fkuntesti differenti (formali, u fejn xieraq, mhux formali u informali), filwaqt li
tigi rrispettata l-legislazzjoni nazzjonali relatata mal-akkumulazzjoni tal-unitajiet u r-rikonoxximent tar-rizultati tat-
taghlim.

L-unitajiet li jiffurmaw kwalifika ghandhom ikunu:

— deskritti ftermini li jistghu jingraw u jinftehmu billi jirreferu ghall-gharfien, il-hiliet u I-kompetenzi li fihom;

— imfassla u organizzati b'mod koerenti fir-rigward tal-kwalifika generali;

— imfassla b'mod li jippermetti valutazzjoni u validazzjoni diskreta tar-rizultati tat-taghlim li jkun fiha l-unita.

Unita tista’ tkun specifika ghal kwalifika unika jew komuni ghal diversi kwalifiki. Ir-rizultati tat-taghlim mistennija, li
jaghtu definizzjoni ta’ unita jistghu jinkisbu irrispettivament minn fejn jew kif ikunu nkisbu. Ghalhekk, unita ma
ghandhiex tkun imfixkla ma’ komponent ta’ programm ta’ taghlim jew forniment ta’ tahrig formali.

Ir-regoli u l-proceduri ghad-definizzjoni ta’ karatteristici ta’ unitajiet tar-rizultati tat-taghlim u biex l-unitajiet jinghaqdu u
jigu akkumulati ghal kwalifika specifika huma mfissra mill-istituzzjonijiet kompetenti u s-shab involuti fil-process ta’
tahrig skont ir-regoli nazzjonali jew regjonali.

L-ispecifikazzjonijiet ghal unita ghandhom jinkludu:

— it-titolu generiku tal-unita;

— it-titolu generiku tal-kwalifika (jew il-kwalifiki) li ghandha x'tagsam maghha I-unita, fejn applikabbli;

— ir-referenza tal-kwalifika skont il-livell tal-EQF u, fejn xieraq, il-livell tal-qafas ta’ kwalifiki nazzjonali (“NQF”), bil-punti
ta’ krediti ECVET assocjati mal-kwalifika;

— ir-rizultati tat-taghlim li fiha l-unita;

— il-proceduri u l-kriterji ghall-valutazzjoni ta’ dawn ir-rizultati tat-taghlim;

— il-punti ECVET asso¢jati mal-unita;
— il-validita fiz-zmien tal-unita, fejn rilevanti.

2. Trasferiment u Akkumulazzjoni tar-rizultati tat-taghlim, shubiji ECVET

FI-ECVET, l-unitajiet tar-rizultati tat-taghlim miksuba fambjent wiehed huma vvalutati biex imbaghad, wara valutazzjoni
ta’ success, jigu trasferiti ghal ambjent iehor. Fdan it-tieni kuntest, dawn jigu vvalidati u rikonoxxuti mill-istituzzjoni
kompetenti bhala parti mil-htigiet ghall-kwalifika li I-persuna ghandha l-ghan li tikseb. L-unitajiet tar-rizultati tat-taghlim
jistghu mbaghad jigu akkumulati ghal din il-kwalifika, skont ir-regoli nazzjonali jew regjonali. Il-proceduri u l-linji gwida
ghall-valutazzjoni, il-validazzjoni, l-akkumulazzjoni u r-rikonoxximent tal-unitajiet tar-rizultati tat-taghlim huma mfassla
mill-istituzzjonijiet kompetenti rilevanti u shab involuti fil-process ta’ tahrig.

It-trasferiment ta’ krediti bbazat fuq I-ECVET u applikat ghar-rizultati tat-taghlim miksuba fkuntesti ta’ taghlim formali
ghandu jigi ffacilitat billi jigu stabbiliti shubiji u networks li jinvolvu istituzzjonijiet kompetenti, li kull wahda minnhom
ikollha s-setgha, fl-ambjent taghha, li taghti kwalifiki jew unitajiet jew li taghti krediti ghar-rizultati tat-taghlim miksuba
ghal trasferiment u validazzjoni.

L-istabbiliment ta’ shubiji ghandu l-ghan li:

— jipprovdi qafas generali ta’ kooperazzjoni u networking bejn is-shab, imnizzel fil-Memoranda ta’ Ftehim (“MoU”) li
permezz tieghu jigi stabbilit ambjent ta’ fidu¢ja reciproka;

— jghin lill-ishab fit-tfassil ta’ arrangamenti specifici ghat-trasferiment ta’ krediti ghal dawk li geghdin jitghallmu.
L-MoU ghandhom jikkonfermaw li l-ishab:
— jaccettaw l-istatus ta’ xulxin bhala istituzzjonijiet kompetenti;

— jaccettaw il-kriterji u l-proceduri tal-assigurazzjoni ta’ kwalita, il-valutazzjoni, il-validazzjoni u r-rikonoxximent ta’
xulxin bhala sodisfacenti ghall-finijiet tat-trasferiment ta’ krediti;

— jagblu dwar il-kondizzjonijiet li fihom ser tahdem l-ishubija, bhall-objettivi, it-tul u l-arrangamenti ghar-revizjoni tal-
MoU;

— jagblu dwar il-komparabbilta tal-kwalifiki kkoncernati ghall-finijiet tat-trasferiment ta’ krediti, bl-uzu tal-livelli ta’
referenza stabbiliti mill-EQF;

— jidentifikaw atturi u istituzzjonijiet kompetenti ohrajn li jistghu jkunu involuti fil-process ikkoncernat u I-funzjonijiet
taghhom.

Biex -ECVET tigi applikata ghar-rizultati tat-taghlim miksuba fkuntesti ta’ taghlim mhux formali u informali jew barra 1-
qafas ta’ MoU, l-istituzzjoni kompetenti li tinghata s-setgha li taghti kwalifiki jew unitajiet jew li taghti I-krediti ghandha
tistabbilixxi proceduri u mekkanizmi ghall-identifikazzjoni, il-validazzjoni u r-rikonoxximent ta’ dawn ir-rizultati ta’
taghlim permezz tal-ghoti tal-unitajiet korrispondenti u l-punti ECVET assocjati.

3. Ftehim ta’ taghlim u traskrizzjoni personali

Biex jigi applikat it-trasferiment ta’ krediti li jinvolvi zewgt ishab u individwu specifiku u mobbli li ged jitghallem, iz-zewg
istituzzjonijiet kompetenti involuti fil-process tat-tahrig u validazzjoni u dak li qieghed jitghallem ghandhom jikkonkludu
ftehim ta’ taghlim fil-qafas tal-MoU. Dan ghandu:

— jiddistingwi bejn istituzzjonijiet “domesti¢i” kompetenti u tal-pajjiz “ospitant” (1);

— jispecifika I-kondizzjonijiet partikolari ghal perijodu ta’ mobbilta, bhall-identita ta’ dak li gieghed jitghallem, it-tul tal-
perijodu ta’ mobbilta, ir-rizultati tat-taghlim mistennija li jinkisbu u l-punti ECVET assocjati.

(") L-istituzzjoni “domestika” hija l-istituzzjoni li ser tivvalida u tirrikonoxxi r-rizultati tat-taghlim miksuba minn dak li gieghed jitghallem.
L-istituzzjoni tal-pajjiz “ospitant” hija dik li tipprovdi tahrig ghar-rizultati tat-taghlim ikkoncernati u tivvaluta r-rizultati tat-taghlim
miksuba.

II-ftehim ta’ taghlim ghandu jistipula i, jekk dak li gieghed jitghallem ikun kiseb ir-rizultati tat-taghlim mistennija u dawn
ikunu gew ivvalutati b'mod pozittiv mill-istituzzjoni tal-pajjiz “ospitant”, l-istituzzjoni “domestika” ghandha tivvalidhom u
tirrikonoxxihom bhala parti mill-htigiet ghal kwalifika, skont ir-regoli u I-proceduri stabbiliti mill-istituzzjoni kompetenti.

It-trasferiment bejn l-ishab jista’ japplika ghar-rizultati tat-taghlim miksuba fkuntesti formali u, fejn xieraq, fkuntesti
mhux formali u informali. Ghalhekk, it-trasferiment ta’ krediti ghar-rizultati tat-taghlim miksuba ghandu tliet stadji:

— l-istituzzjoni tal-pajjiz “ospitant” tivvaluta r-rizultati tat-taghlim miksuba u taghti krediti lil dak li gieghed jitghallem. Ir-
rizultati tat-taghlim miksuba u l-punti ECVET korrispondenti jitnizzlu fit-“traskrizzjoni personali” ta’ dak li qieghed
jitghallem (');

— l-istituzzjoni “domestika” tivvalida 1-krediti bhala rekord xieraq tal-kisba ta’ dak li qieghed jitghallem;

— imbaghad, l-istituzzjoni “domestika” tirrikonoxxi r-rizultati tat-taghlim li jkunu nkisbu. Dan ir-rikonoxximent igib
mieghu l-ghoti tal-unitajiet u l-punti ECVET korrispondenti taghhom, skont ir-regoli tas-sistema “domestika”.

[l-validazzjoni u r-rikonoxximent mill-istituzzjoni “domestika” kompetenti jiddependu fuq il-valutazzjoni b’success tar-
rizultati tat-taghlim mill-istituzzjoni tal-pajjiz “ospitant” kompetenti, skont il-proceduri u l-kriterji miftichma tal-assigu-
razzjoni ta’ kwalita.

4. Punti ECVET

I-punti ECVET jipprovdu informazzjoni komplimentarja dwar il-kwalifiki u l-unitajiet fforma numerika. Dawn ma
ghandhom l-ebda valur indipendenti mir-rizultati tat-taghlim miksuba ghall-kwalifika partikolari li jirreferu ghaliha u
jirriflettu l-kisba u l-akkumulazzjoni tal-unitajiet. Sabiex ikun possibbli approc¢ komuni ghall-uzu tal-punti ECVET, tintuza
konvenzjoni li skont din jinghataw 60 punt ghar-rizultati tat-taghlim mistennija li jinkisbu fsena ta’ ETV formali u full-
time.

FI-ECVET l-allokazzjoni tal-punti normalment ikollha zewg fazijiet: Il-punti ECVET huma allokati l-ewwel ghal kwalifika
shiha u imbaghad ghall-unitajiet taghha. Ghal kwalifika specifika, bhala referenza jittiched kuntest ta’ taghlim formali
wiehed u, abbazi tal-konvenzjoni jinghata l-ghadd totali ta’ punti ghal dik il-kwalifika. Minn dan it-total, il-punti ECVET
huma mbaghad allokati ghal kull unita skont il-piz relattiv taghhom fil-kwalifika.

Ghal kwalifiki li ma ghandhomx referenza ta’ passagg ta’ taghlim formali, il-punti ta’ krediti ECVET jistghu jigu allokati
permezz ta’ stima bi tqabbil ma’ kwalifika ohra li ghandha kuntest ta’ referenza formali. Biex tigi stabbilita l-komparab-
bilta tal-kwalifiki, l-istituzzjoni kompetenti ghandha tirreferi ghal-livell EQF ekwivalenti jew, possibilment, il-livell NQF,
jew ghas-similarita ghar-rizultati tat-taghlim fqasam professjonali relatat mill-qrib.

Il-piz relattiv ta’ unita tar-rizultati tat-taghlim, fir-rigward tal-kwalifika, ghandu jigi stabbilit skond il-kriterji li gejjin jew
kombinazzjoni taghhom:

— l-importanza relattiva tar-rizultati tat-taghlim i jikkostitwixxu l-unita ghall-partecipazzjoni fis-suq tax-xoghol, ghall-
progess lejn livelli ta’ kwalifika ohrajn jew ghall-integrazzjoni socjali;

— il-kumplessita, il-kamp tal-applikazzjoni u l-volum tar-rizultati tat-taghlim fl-unita;
— l-isforz mehtieg ghal dak 1i gieghed jitghallem biex jikseb l-gharfien, il-hiliet u I-kompetenzi mehtiega ghall-unita.

Il-piz relattiv ta’ kwalunkwe unita komuni ghal diversi kwalifiki, kif espressa fpunti ECVET, tista’ tvarja minn wahda minn
dawn il-kwalifiki ghal ohra.

Normalment, l-allokazzjonijiet ta’ punti ECVET huma parti mit-tfassil tal-kwalifiki u l-unitajiet. Dawn huma provduti mill-
istituzzjoni kompetenti responsabbli ghat-tfassil u z-zamma tal-kwalifika jew moghtija awtorita specifika ghal dan il-
kompitu. Fpajjizi fejn diga tezisti sistema nazzjonali ta’ punti, l-istituzzjonijiet kompetenti rilevanti jistabbilixxu arranga-
menti ghall-konverzjoni ta’ punti ta’ krediti nazzjonali ghal punti ECVET.

(") It-traskrizzjoni personali hija dokument li fih jitnizzlu r-rizultati tat-taghlim ivvalutati, l-unitajiet u l-punti ECVET moghtija ta’ dawk li
qeghdin jitghallmu.

Il-kisba b'success ta” kwalifika jew ta’ unita ggib maghha l-ghoti ta’ punti ECVET assogjati, indipendentement miz-zmien
proprju mehtieg biex jinkisbu.

Normalment it-trasferiment ta’ unita jikkonsisti fit-trasferiment tal-punti ECVET korrispondenti sabiex dawn ikunu inkluzi
meta jigu rikonoxxuti r-rizultati tat-taghlim trasferiti, skont ir-regoli nazzjonali jew regjonali. Hija r-responsabbilta tal-
istituzzjoni kompetenti li tikkunsidra mill-gdid, fejn ikun mehtieg, il-punti ECVET li ghandhom jitqiesu, sakemm ir-regoli
u l-metodologiji li huma stabbiliti ghal dan il-ghan huma trasparenti u sostnuti minn principji tal-assigurazzjoni ta’
kwalita.

Kull kwalifika miksuba permezz ta’ taghlim mhux formali jew informali li ghaliha tista’ tigi identifikata referenza ta’
passagg ta’ taghlim formali, u l-unitajiet korrispondenti, ghandhom l-istess punti ECVET bhar-referenza, minhabba li jkunu
nkisbu l-istess rizultati tat-taghlim.




